Rik. Nru. 710/12/2

QORTI CIVILI PRIM’AWLA

ONOR. IMHALLEF TONI ABELA LL.D.

Seduta ta’ nhar it-Tlieta, 27 ta’ Gunju, 2023
Numru 3

Rikors Numru 710/12/2

Charles u Carmen konjugi Azzopardi (karti ta’ I-identita” bin-numru
205854M u 111064M rispettivament)

VS

J.C.R Limited (C6029)

[I-Qorti:

Rat ir-rikors guramentat ta’ Charles u Carmen konjugi Azzopardi tat-13 ta’

Lulju 2012 li permezz tieghu ppremettew u talbu s-segwenti:

“1. llli s-so¢jeta” intimata Jiet inkarigata mir-rikorrenti sabiex
tissuplixxi u tgieghed fil-fond tar-rikorrenti 13, Pixxispada, J. Kepler
Street, Mellieha membrane likwidu ghat-terrazzin madwar il-‘pool area’
kif ukoll ghal livell tal-bejt u tapit artificjali ghal madwar il-‘pool area’.

2. i xi zmien wara li s-socjeta’ intimata lestiet ix-xoghlijiet, bdew
jidhru xquq u ‘blistering’ fil-membrane u meta galu lis-socjeta intimata, din

ipprovat tirrimedja billi ghamlet xi xoghlijiet ta’ riparazzjoni, pero’ I-

‘blistering’ rega’ tfacca, tant li I|-problema kibret u skond pariri
professjonali li hadu l-atturi I-membrane ghandu jigi kompletament
mibdul;

3. llli dan il-'blistering’ u xquqg ossia difetti ma kienux visibbli meta

tgieghed il-membrane u t-tapit artifi¢jali u hargu biss wara t-tqeghid u saru
progressivament aktar evidenti;

4. i kull tentattiv tas-socjeta’ intimata biex tirrimedija kien inutli;

5.  llli ghalhekk jirrizulta li I-membrane likwidu mertu ta’ din il-vertenza
kien milqut minn difetti serji li ma kienux vizibbli fil-mument tat-tgeghid fil-
post u/jew ix-xoghlijiet ta’ tgeghid ma sarux skond is-sengha u I-arti;

6. i fiz-zewg ipotesi deskritti fil-paragrafu 6 ta’ dan ir-rikors
guramentat, is-socjeta’ intimata hija responsabbli sabiex tirreintegra lir-
rikorrenti;

7. i minkejja diversi interpellazzjonijiet inkluz ittra bonarja datata 5 ta’
Jannar 2011 (hawn annessa u mmarkata bhala Dokument A), fdan is-
sens, is-soc¢jeta’ intimata baqghet ma offrietx rimedju sodisfac¢jenti u
ghaldagstant r-rikorrenti ma kellhomx triq ohra ghajr li jipproc¢edu b’din il-
kawza.

Ghaldagstant jitolbu bir-rispett r-rikorrenti lil din [-Onorabbli Qorti sabiex
joghgobha tiddeciedi din il-kawza billi salv kwalsiasi dikjarazzjoni
opportuna u mehtiega:

1. Tiddikjara illi -membrane likwidu supplit u mgieghed mis-socjeta’
intimata fil-fond tar-rikorrenti 13, Pixxispada, J. Kepler Street, Mellieha
ma kienx tal-kwalita™ pattwita u/jew kienet affetta minn difetti mohbija li
kieku r-rikorrent kien jaf dwarhom ma kienx jixtrih;

2. Tirrexxindi I-kuntratt li permezz tieghu gie supplit il-membrane in
kwistjoni u tordna ir-reintegrazzjoni tar-rikorrenti fil-mument li kienu
jinsabu immedjatament gabel ma gie konkjuz il-kuntratt;

3. Alternattivament tiddikjara li x-xoghlijiet imwettga mis-socjeta’
intimata ma kienux skond is-sengha u l-arti u huma tali li jistghu jigu
rifjutatu mir-rikorrenti,

4. Tiddikjara konsegwentement ghat-talba numru 3 i s-socéjeta’
intimata kkagunat danni lir-rikorrenti meta naqqgsu li jadempixxu
fedelment |-obbligi taghhom fil-konfront tar-rikorrenti u filwaqt li tillikwida
I-istess danni, tordna I-hlas tal-istess bl-imghaxijiet mid-data tal-
prezentata ta’ dan ir-rikors guramentat;

5.  Fkaz li jirrizulta i s-so¢jeta’” intimata kienet a konnoxxenza tad-
difetti msemmija qabel ma tgieghed il-membrane likwidu fil-post,

tikkundanna lis-so¢jeta’ intimata thallas kull dannu ulterjuri permissibbli
skond il-ligi;

Bl-ispejjez tal-prezenti inkluzi dawk tal-ittra bonarja mibghuta gabel il-
presentata ta’ dan ir-rikors guramentat u ta’ kull att kawtelatorju
pprezentat fil-mori ta’ din il-kawza;

B’riserva ta’ kull azzjoni ulterjuri spettanti lir-rikorrenti naxxenti mill-fatti
deskritti f'dan ir-rikors guramentat.”

Rat ir-risposta guramentata ta’ Charles Attard ghan-nom tas-Socjeta’
kummercjali J.C.R Limited (is-Socjeta’ konvenuta) li permezz taghha

wiegbet is-segwenti:

“1.  llli prelimarjament |-atturi jridu ji€caraw |-azzjoni konfuza taghhom u
jispecifikaw liema azzjoni qieghdin jezercitaw bil-kawza minhom
promossa, u ¢ioe’ wahda mis-segwenti:

i) azzjoni bbazata fuq il-garanzija tal-bejgh, senjatament dika bazata
fuq difetti okkulti;

i)  azzjoni ibbazata fuq kwalita mhux patwita;

iii)  azzjoni ibbazata fuq kuntratt ta’ appalt allegatament konkluz bejn il-
kontendenti.

Fi kwalunkwe kaz huwa pacifiku li l-azzjonijiet fuq indikati, kollha
imsemmija fil-kawza attri¢i, ma jistghux jigu promossi kumuluttivament.

2. llli minghajr pregudizzju ghas-suespost;
i) ghal dak li jirrigwarda I-azzjoni ibbazata fuq difetti okkulti it-talba

attri¢i hija perenta ai termini tal-artikolu 1431 tal-Kapitolu 16 tal-Ligijiet
ta’ Malta;

i) ghal dak li jirrigwarda I-azzjoni attri¢i bbazata fuq nugqas ta’ kwalita’
patwita I-azzjoni hija perenta ai termini tal-artikolu 1407 tal-Kapitolu 16
tal-Ligijiet ta’ Malta; u

iii)  ghal dak li jirrigwarda |-azzjoni attric¢i ibbazata fuq I-appalt I-azzjoni
hija preskritta a tenur tal-artikolu 2149 (a) tal-Kapitolu 16 tal-Ligijiet ta’
Malta.

3. llli s-socjeta’ esponenti bieghet biss membrane likwidu lill-atturi, u
ma huwiex minnu li hija hadet hsieb I-installazjoni tal-istess membrane
likwidu jew tapit artifi¢jali ghal madwar il-pool area. Ghaldagstant it-

talbiet attrici kollha imsejsa fuq il-kuntratt ta’ appalt ghandhom jigu mill-
ewwel michuda.

“4. i l-angas ma huwa minnu li s-so¢jeta’ esponenti ezegwiet
xogholijiet ta’ riparazzjoni kif allegat mill-atturi.

5. lli ma huwiex minnu li I-membrane likwidu kien aflitt minn difetti
okkulti. Fi kwalunkwe kaz jispetta lill-atturi iressqu prova konklussiva tal-
allegati difetti.

6. llli jekk ix-xogholijiet ta’ tgeghid tal-membrane likwidu ma sarx
skond is-sengha u l-arti zgur li tahti xejn is-socjeta’ esponenti, li kif rajna
ma kellha assolutament xejn x’tagsam mal-applikazzjoni tal-istess
membrane likwidu. Fil-fatt ir-rapport tal-Perit Ruben Sciortino ezebit
bhala Dok. B mac-¢itazzjoni attri¢i jghid espressament illi I-problemi li
rrizultaw fil-membrane setghu irrizultaw minn “bad workmanship (bad
mixing and laying)”.

7. llli ghal dak li jirrigwarda I-allegata defi¢jenza fil-kwalita™ patwita, |-
atturi ghandhom fl-ewwel jispecifikaw fuq liema kwalita’ imwieghda
gieghdin isejsu t-talba taghhom. Jidi rilevat ukoll illi mal-akkwist tal-liquid
membrane (u sahansitra anke meta saritilhom il-quotation relattiva) |-
atturi kienu fil-pussess tat-technical specification sheet relattiva.

8.  llli minghajr pregudizzju ghas-suespost |-esponenti ma tista” taht I-
ebda cirkustanza tigi legalment ikkundannata thallas danni lill-atturi.

9. Il fi kwalunkwe kaz, u minghajr pregudizzju ghall-premess, I-atturi
ghandhom jipprovaw id-danni li allegatament inkorrew.”

Rat I-atti u dokumenti kollha tal-Kawza.

Semghet ix-xhieda imressqa fil-perkors ta’ dawn il-pro¢eduri.

Rat is-Sentenza moghtija mill-Qorti tal-Appell tat-28 ta’ Novembru 2021.

Rat li I-Kawza thalliet ghas-Sentenza ghal-lum.

Punti ta’ fatti

1.

L-Atturi ordnaw it-tgeghid ta’ membrane likwidu ghat-terrazzin

madwar il-pool area u I-bejt tal-fond taghhom gewwa |-Mellieha. Jidher li

x-xoghol ma tax ir-rizultat mixtieq peress illi rrizulta li kien hemm diversi
‘blistering’ fil-membrane, u ghalkemm saru xi xoghlijiet rimedjali, il-
‘blistering’ rega’ tfac¢a u nonostante diskussjonijiet, il-membrane baga’ ma
giex tajjeb. Jidher li x-xoghol sar minn certu Manwel Mifsud li kien inkarigat
mill-Atturi b’materjal fornut mis-socjeta’ Attri¢i. Stante li gatt ma intlahaq
ftehim bejn il-partijiet, I-Atturi kienu kostretti li jipprocedu kontra s-Socjeta’

konvenuta b’din il-Kawza.
Punti ta’ Ligi

2. Kwantu jirrigwarda l-azzjoni kif proposta I[-Qorti tal-Appell fis-
Sentenza sucitata ghamlet dawn I-osservazzjonijiet inkwantu jirrigwarda I-

applikazzjoni tal-Kap 378 tal-ligijiet ta’ Malta:

“Meta jinghad li I-oggett mhux tal-kwalita™ pattwita, dan ifisser, fi kliem I-
imsemmija ligi tal-konsumatur, illi I-oggett mibjugh u/jew il-karatteristici jew
kwalitajiet tieghu ma jkunux jagblu ma’ dak illi kien miftiehem bejn il-
partijiet. Infatti, I-Artikolu 73 tal-imsemmi Kap. 378, jaghti diversi ezempyji ta’
nuqqasijiet li, fi stil i kien miktub il-Kodici Civili, jistghu kwazi kollha jitqiesu

taht il-kappa ta’ nuqqas ta’ kwalita’ pattwita.
L-Artikolu 73 (1) tal-att, fil-fatt, jiddisponi kif gej:

73(1) ll-kummercjanti ghandhom [-obbligu jikkunsinnaw lill-konsumaturi
oggetti li jkunu konformi mad-deskrizzjoni u |-ispecifikazzjonijiet fil-kuntratt

tal-bejgh, u skont hekk ikollhom I-obbligu li jizguraw li I-oggetti:-

(a) ‘jkunu konformi mad-deskrizzjoni moghtija mill-kummercjanti u jkollhom
il-karatteristi¢i, I-fattizzi u |-kwalitajiet tal-oggetti li I-kummercjant ikun
wieghed jew ikun wera jew xort'ohra pprezenta lill-konsumatur bhala

kampjun jew mudell;

(b) ‘jkunu adattati ghall-iskop partikolari li ghalih il-konsumatur ikun
Jjehtieghom u li jkun gharraf bihom lill-kummercéjant meta kien qed jaghmel

il-kuntratt;

(c) ‘jkunu adattati ghall-iskop li ghalih oggetti tal-istess tip normalment
Jintuzaw; u

(d) ‘juru I-kwalita™ u |-kapacita™ li huma normali foggetti tal-istess tip u li |-
konsumatur jista’ ragonevolment jistenna, fil-qies tax-xorta tal-oggetti u

oggetti li jsiru dwarhom sew mill-kummercjant, mill-produttur jew mir-

rapprezentant tieghu, partikolarment freklamar jew fuq it-tikketti.’

Effettivament, dan l-artikolu qieghed jizgura i I-oggett mibjugh lill-

konsumatur ikun oggett tal-kwalita™ pattwita.

Ghalhekk, dak li gie spjegat fir-rikors promotur jista’ jitqies bhala uzu ta’
kliem generali li jkunu ffissru, fid-dettall, hafna aktar affarijiet. Hu, ghalhekk,
li inkitbu trattati shah fuq il-Kodiéi Civili, ghax I-istil huwa ta’ artikolu

generali, bil-guristi u I-grati jimlew id-dettal.

L-istil Ingliz u dak tal-Unjoni Ewropea, (li fuq id-Direttiva taghha hija bazata

din il-ligi) huwa tista’ tghid, maghzul minn ta’ qablu ghax il-ligi tidhol fid-

dettal mill-ewwel. Dan ma jfissirx li wahda qed teskludi lill-ohra. F’dan il-
kaz, dak li gie premess fir-rikors promotur, huwa |-heading tal-ezempji li
nsibu fil-ligi tal-konsumatur. Li I-oggett irid ikun konformi mad-deskrizzjoni
moghtija, adattat ghall-iskop tieghu, u juri I-kwalita™ u |-kapacita™ i huma
normali foggett tal-istess tip, jistghu jingabru fZewg kelmiet: li I-oggett ikun

ta’ ‘*kwalita’ pattwita.

L-azzjoni attri¢i, i fdan in-negozju ghandha I-vesti ta’ konsumatur, tista’,
ghalhekk, timxi fuq il-binari tal-Att Dwar |-Affarijiet tal-Konsumatur, u jrid
issa jigi deciz jekk id-difetti riskontrati humiex rizultat ta’ nuqqasijiet fil-
prodott, kif jallegaw l-atturi, jew ta’ ‘bad workmanship’, kif issostni s-socjeta’
konvenuta. Dan ghad ma giex mistharreg mill-ewwel Qorti, u I-atti jridu jigu

rinvjati lilha biex tistharreg u tiddeciedi fuqg dan il-punt.”

Konsiderazzjonijiet

3. Kif diga’ a¢cennat, din il-Kawza giet rinvijata lura mill-Qorti tal-Appell
Superjuri ghal quddiem din il-Qorti biex jigi dec¢iz il-mertu. 1zda dik il-Qorti
stabbilit is-segwenti punti b’'mod i din il-Qorti trid timxi fil-kwadru tal-
parametri kif dec¢izi minn dik il-Qorti. Is-sentenza msemmija stabbilit (a) i
I-azzjoni ghandha timxi fuq il-binarji tal-Att Dwar |-Affarijiet tal-Konsumatur
u (b) li min wettaq ix-xoghol kien imgabbad mill-Atturi (c) |-e¢¢ezzjoni tal-
preskrizzjoni anke abbazi tal-Att imsemmi giet michuda u (d) I-atti
intbaghatu lura lil din il-Qorti sabiex jigi deciz il-mertu fid-dawl ta’ dak i

jipprovdi |-Att inkwistjoni.

4. Minn dan isegwi li I-prezz imhallas lis-Socjeta’ konvenuta mill-Attrici
kien ghall-materjal fornut biss u mhux ghat-tgeghid tal-materjal u ghall-
esekuzzjoni tax-xoghol maghmul mill-imsemmi Manwel Mifsud. Dan tal-
ahhar meta gie inkarigat mill-Atturi inzerta li kien diga’ gieghed jaghmel xi
xogholijiet fir-residenza. Jidher ukoll li kien bniedem affidabbli u jixhed li
ghalkemm gabditu I-Attri¢i pero’ “....imma bil-kunsens tas-Sinjur ghax jaf i
naf naghmlu.” (a’ fol 54). Din ir-referenza kontinwa ta’ dan ix-xhud ghall-
fatt li x-xoghol ghamlu bil-kunsens tas-sinjur taghti kredenza gqawwija dak li
isostni |-Attrici li meta stagsiet lil Charles Attard min ser jaghmel ix-xoghol
“Qalli halli fidejja, qalli issa inqabbdek lil xi hadd espert...” (a’ fol 29b) u gie
wiehed jismu Leli (ibid). Dan Manwel jghid ukoll, li kemme-il darba hadem
ghall-Atturi u li gatt ma kellu problemi maghhom. (a’ fol 54). Dan ix-xhud
jispjega li hu mexa “Esatt kif qalli s-Sinjur hallatu jien” b’referenza ghall-
komponenti tal-materjal uzat u sahansitra jirrakonta b’dettal x’gallu li
ghandu jaghmel is-Sinjur (a’ fol 54 u a’ fol 55). Jghid ukoll li dan ix-xoghol

kien xeba’ jaghmlu u gatt ma kellu problem (a’ fol 55).

5. Dan ix-xhud jghid ukoll li s-supplier kien jigi jara x-xoghol. Gharaf
ukoll lil Nenu fl-awla b’referenza ghal Carmel Attard ir-rappresentant tas-
Socjeta’ konvenuta. Kien dan i gallu kif ihalltu (a’ fol 52). Din il-parti tax-
xhieda ta’ dan ix-xhud hija korroborata mill-Attrici meta tixhed i rat lil

Karmenu “Jitkellem mieghu, ifehmu kif jaghmlu”. (a’ fol 29b).

6. Min-naha taghha I-Attri¢i tixhed li wara tlett §imghat meta telghet fuq

il-bejt bdiet tara xi bziezaq. Informat lis-Soc¢jeta’ konvenuta u gew wara xi

tlett gimghat biex jirrimedjaw. (a’ fol 29¢). Meta sar il-patching kien hemm
Karmenu presenti (a’ fol 29d). Dwar il-formazzjoni ta’ dawn il-bziezaq |-
imsemmi Manwel Mifsud, fil-waqt li jikkorobora x-xhieda tal-Attri¢i huwa
aktar grafiku meta jispjega hekk kif mar fuq il-post “Sibtu qed itella’ I-
bzieqzaqg u minn taht tard jitfarrak u mort insaqsi lis-sinjur u qalli ....ha ntik
ftit materjal, xtrajt ftit materjal u mort nirringah. Ergajt qlajtu fejn inqala’ u
mort biex nirrinangah. Irrangajtu u rega’ baqa’ tiela’, baqga’ jinqala’.”
Jikkonferma li beda jingala’ kullimkien u iktar ma jghaddi z-zmien iktar beda
jitfarrak u jinqala’ (a’ fol 52). Qal li I-imsemmi Carmel Atttard gallu li kien

111

hadmu hazin. Ix-xhud jesklama *“...xbajt nhaghmlu dan ix-xoghol ! Issa
hdimtu hazin Jien!?” (a’ fol 53). Bil-pulit kien gieghed jifhem |i s-Socjeta’
konvenuta kienet qed titfa’ kull responsabbilta’ fuqu. Mir-ritratti esebiti

jidher ¢ar li t-tgeghid ta’ dan il-membrane ma kienx ta r-risultat mixtieq u li

tassew kien kollu hsara mal-bejt kollu.

7. L-invoices kollha jindikaw zewq affarijiet li hlas sar ghall-materjal biss
u li di piu’ huwa verosimili li x-xoghol sar fl-eqgel tas-sajf (a’ fol 30 sa 41).
Mill-product data sheet tal-prodott jirrisulta li I-materjal kien mahdum fit-3
ta’ Awwissu 2006 (a’ fol 42). Il-materjal mibjugh kien jikkonsisti f'tahlita li
jidher li kienet ghadha trid issir ta’ zewd komponenti bi process kif
jispecifika I-manwal rilaxxat mill-fornitur (a’ fol 45). F’dan il-manwal hemm
imnizzel li “Non esporre prima dell-utilizzo il materiale al sole nelle Stagioni
calde” u fejn hemm it-titolu ta’ Stoccaggio hemm il-kundizzjoni “6 mesi in

luogo asciutto”.

8. Meta |-Qorti fliet sewwwa kif graw l|-eventi tifthem, ghalfejn il-Perit

Reuben Sciortino wasal fost ohrajn ghal dawn il-konkluzjonijiet:

“The result of such extents of the membrane damage is due to either;

a. Bad workmanship (bad mixing and laying)
b. The product had expired prior to being laid on site.” (Ara a’ fol 7 u

dokumenti a’ fol 8 sa 12).

9. Ir-rapport ta’ dan il-Perit gie kkontestat b’rapport tal-Perit David Pace
(a’ fol 220). B’dana kollu, fl-apprezzament tal-fatti li jemergu minn din il-
kawza, il-Qorti waslet ghall-konkluzjoni li fuq il-preponderanza tal-provi u
bilan¢ ta’ probbabilitajiet, li dak li gara kienet il-fatt li t-tgeghid tal-materjal
sar fis-sajf abbinat ma’ din i¢-¢Cirkostanza, difett fil-materjal fih innifsu.
Ghall-fatt li dan il-materjal tgieghed fis-sajf hija s-Soceta’ konvenuta i
ghandha twiegeb, ghaliex hemm ¢ar fil-manwal li dan il-perjodu ghandu
jkun evitat u ghaliex wara kollox kienet hi li dderigiet lill-haddiem bil-metodu
kif kellu jitgieghed, tant li rrizulta li I-imsemmi Charles Attard kien mar fuq
il-post biex jara x-xoghol. Ghalkemm huwa minnu li I-klijent ikollu I-manwal,
galadarba s-Socjeta’ konvenuta danhlet biex tissorvelja x-xogholijiet hi ukoll
kienet taf x’jghid dak il-manwal. Jghid x’jghid ir-rapport tal-Perit David
Pace, Charles Attard li huwa midhla sew tal-prodott kien jaf bl-ambjenti ta’

fejn kellu jitgieghed dan il-materjal.

10. Il-Qorti waslet ukoll ghall-konkluzzjoni, li I-materjal fornut ma kienx

idoneju ghall-iskop partikolari li ghalih I-Atturi kienu jehtieghom u li fil-fatt

kienu gharrfu b’dan lis-Socjeta’ konvenuta fil-mument tal-kuntratt ta’
bejniethom u li materjal offrut ma kienx adattat ghall-iskop li ghalih oggetti

tal-istess tip normalment jintuzaw.

11. Kwantu ghad-danni, ghal xi raguni li jafu huma, |-Atturi bagghu sal-
ahhar ma tawx indikazzjoni fhiex jikkonsistu dawn id-danni. L-anqas fin-
nota ta’ sottomissjonijiet taghhom ma ghamlu dan. Di piu’ bil-mod xejn ¢ar
ta’ kif inhuma t-talbiet Attric¢i, din il-Qorti sabet certu diffikultajiet. Sa fejn
jirrigwarda li x-xogholijiet ma sarux skond I-arti u sengha u z-zewg talbiet
sussegwenti dawn ma jistghux jintlagghu ghaliex kif galet il-Qorti tal-Appell

kienu |-Atturi li nkarigaw lill-haddiem li ghamel ix-xoghol.

12. Kwantu ghall-ewwel zewg talbiet ser tilga’ I-ewwel talba limitatment
ghad-dikjarazzjoni tal-Kwalita pattwita. Fil-waqt fil-kaz tat-tieni talba, din
ser tintlaga’ sal-punt pero’, li din ir-rintegrazzjoni illum ma hiex possibbli i
ssir fit-totalita’ taghha stante, li kif anke jirrisulta mill-Atti, |-Atturi diga’
installaw membrane iehor kif anke jemergi mid-dokumenti esebiti ( a’ fol
62a sa 67). B’dana kollu ma ffissirx li s-So¢jeta’ konvenuta ma ghandhiex
trodd lura I-prezz |i thallset tal-materjal hazin li kkonsenjat lill-Atturi.
Ghalhekk ser ikunu ordnati li jhallsu kull flejjes li talvolta réevew minghand

[-Atturi ammontanti ghal €9327.10.

Decide

Ghaldagstant din il-Qorti ged taqta’ u tiddeciedi I-Kawza bil-mod segwenti:

Tilga’ I-ewwel talba limitatament kif fug spjegat.

Tilga’ t-tieni talbiet Attrici u ai fini ta’ reintegrazzjoni qed tordna lis-
Socjeta’ konvenuta trodd lura kull flejjes li hallsu |-Atturi u cioe’ s-somma
ta’ disat elef tlett mija u sebgha u ghoxrin ewro (€9327) (a’fol 30 sa 41) bl-

imghaxijiet legali mill-presenti sal pagament effettiv.

Tichad il-bgija tat-talbiet Attrici.

Spejjes jibgghu minghajr taxxa bejn il-partijiet.

Imhallef Toni Abela

Deputat Registratur

